
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 6-Ի N 1419-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտու​թյունը
«Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ լրացումներ և փոփոխություններ կատարելու մասին» Կառավարության որոշ​​ման նախագծի ընդու​նու​մը պայ​մա​նավորված է Ազգային անվտանգության ծառայության սահ​մանապահ զորքերի ու հատուկ ստորա​բա​ժա​նում​ների ֆունկցիոնալության խորը կամ ծանր աստիճանի սահմանափակումով հաշման​դա​մության զինվորական կենսաթոշակ ստանալու իրավունք ունեցող նախկին զինծառայողների և զոհված (մա​հա​ցած) զին​ծա​ռայողների ընտանիքների բնակարանային պայմանների բարելավման անհրաժեշ​տու​թյամբ:
Մասնավորապես, Կառավարության 2018թ. N 1419-Ն որոշմամբ սահմանված է Պաշտպանության նա​խա​​րա​​րության համակարգի՝ ֆունկցիոնալության խորը կամ ծանր աստիճանի սահմանափակումով հաշմանդամության զինվորական կեն​սա​​թոշակ ստանալու իրավունք ունեցող նախկին զինծառայողների և զոհված (մահացած) զին​ծա​ռայողների ընտա​նիքների բնակարանային ապահովման կարգը: 
Ազգային անվտանգության ծառայության սահմանապահ զորքերում և հատուկ ստորաբաժանումներում ծա​​ռա​յող զինծառայողների կողմից իրականացվող գործառույթների առանձ​նա​հատ​​կու​թյուն​ներից (սահմանների պաշտպանություն, հատուկ առաջադրանքներ և այլն) ելնելով՝ նպատակահարմար է որոշմամբ նախատեսված երաշխիքները կիրառել նաև վերջիններիս նկատմամբ, Պաշտպանության նա​խա​​րա​​րության համակարգի զինծառայողների նմանությամբ՝ հաշվի առնելով, որ նրանք ևս ծառայողական պարտակությունները կատարելիս վտանգում են իրենց կյանքը և առողջությունը:

Նշված երաշխիքի նախատեսումը կբարձրացնի ծառայության անցնելու գրավչությունն ազգային անվտան​գու​թյան մար​​​միններում ընդհանրապես և սահ​մա​նապահ զորքերում ու հատուկ ստորա​բաժա​նում​նե​րում՝ հատ​​կապես, ինչպես նաև հնարավոր կլինի որոշակիորեն կանխել կադ​րերի արտահոսքը համակարգից: 
2. Առաջարկվող կարգավորման բնույթը
Նախագծով առաջարկվում է Կառավարության 2018 թվականի դեկտեմբերի 6-ի N 1419-Ն որոշման շահառու դարձնել նաև Ազգային անվտանգության ծառայության սահ​մա​​նապահ զորքերի և հատուկ ստորաբաժանումների՝ ֆունկցիոնալության խորը կամ ծանր աստիճանի սահմանափակումով (առաջին կամ երկրորդ խմբի) հաշ​ման​դա​մու​թյան զինվորական կենսաթոշակի իրավունք ունեցող նախկին զինծառայողներին և զոհված (մա​հա​ցած) զինծառայողների ընտանիքներին:
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

05․06․2023թ․ դրությամբ Ազգային անվտանգության ծառայության սահմա​նապահ զորքերի և հատուկ ստորաբաժանումների՝ ֆունկցիոնալության խորը կամ ծանր (առաջին կամ երկրորդ) աստիճանի սահմանափակումով հաշման​դա​մության զինվորական կենսաթոշակ ստանալու իրավունք ունեցող նախկին զինծառայողների թիվը 3 է, իսկ զոհված (մահացած) զինծառայողների ընտանիքների թիվը՝ 48։ 
Այսպիսով, պոտենցիալ շահառուների առավելագույն թիվը 51 է, սակայն հստակ հաշվարկներ ներկայացնել հնարավոր չէ, դրանք խիստ նախնական կարող են լինել, ուստի ֆինանսական միջոցները կհաշվարկվեն ըստ շահառուների կողմից ներկայացվող հայտերի՝ փուլային եղանակով՝ տվյալ տարվա ընթացքում Ազգային անվտանգության ծառայությանն այդ նպատակով հատկացվող միջոցների շրջանակներում: Ընդ որում, հարկ է նշել, որ շահառուների թիվը առավելագույն 51-ից էապես կարող է նվազել: Բացի այդ,  ներկա պահին հնարավոր չէ կան​խա​տեսել, թե որոշակի ժա​մա​նա​կա​​հատ​վածի ընթացքում որքան նախկին զինծառայող կամ զինծառայողների ընտանիքների անդամներ գործող որոշմամբ սահմանված չափորոշիչներին համապատասխան կհամարվեն բնակարանային պայմանների բարելավման կարիք ունեցողներ:  

4. Ակնկալվող արդյունքը
Նախագծի ընդունման արդյունքում Ազգային անվտանգության ծառայության սահ​մա​նա​պահ զորքերի և հատուկ ստորաբաժանումների՝ ֆունկցիոնալության խորը կամ ծանր աստիճանի սահմանափակումով հաշ​ման​դա​մության զինվորական կենսաթոշակի իրավունք ունեցող նախկին զինծառայողներին և զոհված (մահացած) զինծառայողների ընտանիքներին հնարավորություն կընձեռվի բարելավելու բնակարանային պայ​ման​ները:
5. Կապը ռազմավարական փաստաթղթերի հետ. Հայաստանի վերափոխման ռազմա​վա​րու​թյուն 2050, Կառավարության 2021-2026թթ. ծրագիր, ոլորտային և/կամ այլ ռազմա​վա​րու​թյուն​ներ

Նախագծի ընդունումը բխում է Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ հաստատված Հայաստանի Հանրապետության կառավարության (2021-2026թթ.) ծրագ​​րի 1-ին գլխի Ազգային անվտանգության մարմինների կայուն համակարգը պարբերու​թյու​նից, համաձայն որի  ՀՀ ներքին և արտաքին անվտանգության, կայունության, հասարակության բնա​կա​նոն գործունեության կարևորագույն նախապայմաններից է նաև համապատասխան որակ​յալ կադրերով համալրվող և հասարակության վստահությունը վայելող ազգային անվտան​գության մար​մինների առկայությունը: Հետախուզության, հակահետախուզության և ահաբեկչության դեմ պայ​​քարի ուղղություններով տեսանելի և գոհացուցիչ արդյունքների հասնելու համար գերակա խնդիր է ազգային անվտան​գու​թյան մարմինները տեխնիկապես վերազինելը, որակյալ նոր կադ​րե​րով, անհրաժեշտ մաս​նա​գետ​ներով համալրելը: Ազգային անվտանգության մարմինների համար կադ​րերի պատրաստման, վե​րա​պատրաստման և որակավորման բարձրացման գործընթացի շա​րու​նակական կատա​րե​լա​գոր​ծումն այդ մարմինների զարգացման և մասնագիտական կարողու​թյուն​ների խորացման առանց​քա​յին գործոններից է:

Ազգային անվտանգության ծառայություն
